
తాలాంకనందినీపరిణయము








		
దరతం గౌరవ మెంతురం చని ప్రమోదం బంది పుట్నింట నీ

కరణిన్ నిల్చుట చుల్కజూడరె మహాగర్వోన్నతుల్ యాదవుల్.

	క.	
అమ్మా కోపము వలదని

నెమ్మదిలో నీకు దోఁచెనేని యిచటి హై

న్యమ్మునకు నోర్చి నిలువు, ము

దమ్మున నే జనెదఁ బాండుతనయులకడకున్.

	మ.	
అనినం గన్నుల బాష్పము ల్దొరుగ మాయన్నా! పతిం బాసియై

నను నిక్షేపమురీతి నిందలఁచి యిన్నా ళ్లిచ్చటన్ నిల్చి తిం

కను నీవే గన రక్షణం బయిన శక్యం బౌనె నీవెంట నే

జనుదెంతు న్మది సమ్ముదమ్మున ధనుర్జ్యావల్లి సళ్లింపవే!

	క.	
అని కొంత వంత దీఱఁగ

జననీమణి బల్క నతఁడు సమ్మతిగొని ద

త్క్షణ మర్ధరాత్రి వేళం

దన వెంటం దల్లి నడువఁ దత్పురి వెడలెన్.

	క.	
భూపాల యేమి జెప్పుదు

నాపార్థసుతుండు శరశరాసనయుతుఁడై

కోపాగ్నిశిఖలు వెడల వి

రూపాక్షునిరూపమున నుఱుప్రథ నఱిఁగెన్.

	మ.	
తనయునితో సుభద్ర వెనుదౌలుచు నేఁగుచు నించుకేనియుం

జనకుని దల్ప దన్నల ప్రశంసల నెన్నదు, తల్లినైన బే

ర్కొనదు మహాంధకారమునకున్ భయమందదు, రాచకూతు నె

మ్మనమున వెగ్గలం బగుచు మార్కొనురోషరసం బదెట్టిదో!



	 149





	తే.	
ఎండకన్నును నీడక న్నెఱుఁగకుండ,

బాదముల ముద్దరా లొత్తఁ బరగుసతికి

